დანართი

[bookmark: _GoBack]ინფორმაცია სსიპ ადამიანით ვაჭრობოს (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის (შემდგომში ფონდი) მიერ განხორციელებული ღონისძიებების შესახებ საქართველო-ევროკავშირის ასოცირების შესახებ შეთანხმებითა და ასოცირების დღის წესრიგით გათვალისწინებული ვალდებულებების შესრულების თაობაზე

(იანვარი-ივნისი, 2018)

ფონდი აქტიურად მუშაობს საზოგადოების ცნობიერების ამაღლების მიმართულებით, აწარმოებს საინფორმაციო კამპანიას ქალთა მიმართ ძალადობის, ოჯახში ძალადობისა და ადამიანით ვაჭრობის (ტრეფიკინგის) პრევენციის ხელშეწყობისა და ფონდის მომსახურებების პოპულარიზაციის მიზნით ისეთ სამიზნე ჯგუფებთან, როგორიცაა: მოსწავლეები, სტუდენტები, იძულებით გადაადგილებული პირები, სოფლის მოსახლეობა, ეთნიკური უმცირესობის წარმომადგენლები. საანგარიშო პერიოდში (6 თვე) ფონდის ორგანიზებით გაიმართა 34 ტრენინგი/საინფორმაციო შეხვედრა/აქცია. ასევე, საკონსულტაციო ცხელი ხაზის (116 006) პოპულარიზაციისთვის ფონდის მიერ ორგანიზებულ იქნა სარეკლამო კამპანია ტელე/რადიო საშუალებებით. საზოგადოების ცნობიერების ამაღლების მიზნით გაწეული საქმიანობა აისახება მომართვიანობაზე, რაც წლიდან წლამდე  ფონდის მომსახურებების მიმღებ ბენეფიციართა 5-10% ზრდას გულისხმობს.

ფონდის მომსახურებებზე ხელმისაწვდომობის გაზრდის მიზნით, 2017 წლის დეკემბერში ქუთაისში, ხოლო 2018 წლის იანვარში- გორში გაიხსნა ძალადობის მსხვერპლთა მომსახურების კრიზისული ცენტრები. ამდენად, დღეის მდგომარეობით, ფონდის ფარგლებში ძალადობის (მათ შორის: ოჯახში ძალადობის, ქალთა მიმართ ძალადობის, ადამიანით ვაჭრობის (ტრეფიკინგის) და სექსუალური ძალადობის) მსხვერპლთათვის მოქმედებს - 5 თავშესაფარი (თბილისში,  გორში, ქუთაისში, ბათუმში, სიღნაღში) და 3 კრიზისული ცენტრი (თბილისში, გორში, ქუთაისში). მათი მდგრადობა და შეუფერხებელი ფუნქციონირება უზრუნველყოფილია სახელმწიფო ფონდისთვის გამოყოფილი საბიუჯეტო  ასიგნებებით. 2018 წლის ბოლომდე კრიზისული ცენტრების გახსნა იგეგმება ოზურგეთსა და მარნეულშიც.





